
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
স্বৰ্গীয় প্যারিচরণ সরকার । 86 و
পত্নী এবং শতবর্ষাধিক বর্ষীয়সী জননীকে রাখিয়া মৰ্ত্তলোক হইতে বিদায় গ্ৰহণ করেন এবং তারিণীচরণও তিনটী পুত্র রাখিয়া অমরধামে অনুজের অনুগমন করেন । ভ্ৰাতৃদ্বয়ের গর্ভধারিণী, ধনমণি প্ৰায় দশ বর্ষ পরে ১১৫ বৎসর বয়সে ৬% কাশী লাভ করেন ।
প্যারীচরণ ভৈরবচন্দ্র সরকারের তৃতীয় পুত্র । তিনি বঙ্গীয় ১২৩০ সালের ২৮শে মাঘ, ইং ১৮২৩ অব্দের ২৩শে জানুয়ারী, কলিকাতায় মাতামহালয়ে জন্ম গ্রহণ করেন । চোরবাগানে যে বাটী উত্তরকালে প্যারীচরণ সরকারেব বাটী বলিয়া প্ৰসিদ্ধিলাভ করিয়াছিল এবং এক্ষণে যাহা ডাক্তার ভুবনমো ইন সরকারের বাটী বলিয়া পরিচিত সেই বাটীতেই প্যারীচরণ ভূমিষ্ঠ হয়েন । ঐ বাটী প্যারীচরণের পৈতৃক ভবনের সন্নিকটেই অবস্থিত এবং বিশ্বস্তসূত্রে অবগত হওয়া যায় যে, প্যারীচরণের প্রস্থতি, প্রসবকালে নিজ জননীর স্নেহ-দৃষ্টির আশ্রয় গ্ৰহণ করিবার জন্য, আসন্ন প্ৰসব অবস্থায় স্বামী সদন হইতে অতি নিকটবৰ্ত্তী পিতৃ-ভবনে আগমন করেন । আসিম্বা দেখেন তাহার মাতা তৎকালে কালীঘাটে দেবীদর্শনে গিয়াছেন এবং বাটীতে অপর কেহ নাই । সেই রূপ নিঃসহায় অবস্থাসু মাতামঙ্গী বা ধাত্রীর আগমনের পূর্বেই প্যারীচরণ নিরাপদে ইহলোক দর্শন করেন । *
প্যারিচরণ প্ৰথমে কলিকাতায় হেয়ার সাঙ্গেবের পাঠশালায় ভৰ্ত্তি হন। এই পাঠশালা তখন কর্ণওয়ালিস ষ্টীটস্থ দেবী সিদ্ধেশ্বরী মন্দিরের নিকট অবস্থিত ছিল। একাদশ বৎসর বয়স পৰ্যন্ত তিনি এই স্কুলেই শিক্ষা লাভ করেন এবং ঐ বয়সেই ঢাকায় জ্যেষ্ঠ সহোদর পাৰ্ব্বতী চরণের নিকট যান। তথায় এক বৎসর থাকিয়া পুনরায় কলিকাতায় আসিয়া তিন বৎসর কাল তিনি হেয়ার স্কুলে পাঠ করেন । ১৮৩৮ খ্ৰীষ্টাব্দে প্যারীচরণ হেয়ার
• নবকৃষ্ণ ঘোষের “প্যারিচরণ সরকার” হইতে গৃহীত।

		 এই পাতা শেষ সম্পাদিত হয়েছে ০৭:০৫টার সময়, ২২ নভেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

